
28. septembar – Dan kada se prisjećamo formiranja brigada Armije Republike Bosne i Hercegovine u Starom Gradu. Ove godine obilježavanje je proteklo svečano i dostojanstveno, uz posebno 

emotivan trenutak otkrivanja centralnog spomen-obilježja posvećenog borcima Starog Grada.

Polovinom prošle godine, inici-
jativom boraca Starog Grada, 
pokrenuta je važna ideja: da 
se 28. septembar svake go-
dine zvanično obilježava kao 

Dan formiranja brigada Armije Repub-
like Bosne i Hercegovine na području 
općine Stari Grad Sarajevo. Predstavnici 
Udruženja boraca „115. brigada Stari 
Grad“ i „Druga brdska brigada“ uputili 
su zahtjev općinskom načelniku Irfanu 
Čengiću da se ovaj datum trajno upiše 
u kalendar općinskih obilježavanja, kao 
sjećanje na hrabrost i organizaciju je-
dinica koje su odigrale ključnu ulogu u 
odbrani Sarajeva i države. Već prošle go-
dine, 28. septembar je obilježen na viso-

kom nivou, a ovogodišnje aktivnosti nas-
tavile su u istom duhu, dostojanstveno, 
emotivno i sa jasnom porukom: Heroji 
Starog Grada neće biti zaboravljeni.

Obilježavanje je započelo u jutarn-
jim satima obilaskom sedam spomen-
obilježja, uz prisustvo predstavnika 
Općine, boračkih udruženja i porodica 
šehida. U poslijepodnevnim satima usli-
jedilo je polaganje cvijeća na novo cen-
tralno spomen-obilježje borcima Starog 
Grada, nakon čega je u Velikoj sali 
Općine održana svečana akademija. Ova 
godina ostat će upamćena i po otkrivanju 
spomenika koji u Starom Gradu do sada 
nije postojao - simbol borbe, pobjede i 
sjećanja.

Obilježen Dan formiranja brigada 

Armije RBiH u Starom Gradu

28. septembar – Dan kada se prisjećamo formiranja brigada Armije Republike Bosne i Hercegovine u Starom Gradu. Ove godine obilježavanje je proteklo svečano i dostojanstveno, uz posebno 

emotivan trenutak otkrivanja centralnog spomen-obilježja posvećenog borcima Starog Grada.

Zajednički odali počast: dele-
gacije obišle sedam spomen-
obilježja u Starom Gradu

Delegacije Općine Stari Grad Sarajevo i Koordinacije 
boračkih udruženja Stari Grad obišle su sedam spomen-
obilježja širom općine. Delegaciju Općine predvodio je 
predsjedavajući Općinskog vijeća Seid Škaljić, a činili su je 
i dopredsjedavajući Općinskog vijeća Kerim Smailbegović, 
te općinski vijećnici Merima Arnautović, Salih Išerić i 
Dino Arapović.

Koordinaciju boračkih udruženja predstavljali su 
članovi šest udruženja: „Prva brigada policije“, „Ratni vo-
jni invalidi“, „115. brigada“, „Zelene beretke“, „Udruženje 
dobitnika ratnih priznanja i odlikovanja“ i „Udruženje po-

Obilježen Dan formiranja brigada 

Armije RBiH u Starom Gradu

rodica šehida i poginulih boraca“.
Na svakom obilježju položeno je 

cvijeće i proučena Fatiha za šehide i pogi-
nule borce, čime je na dostojanstven način 
započeto ovogodišnje obilježavanje Dana 
formiranja brigada.

Svečana akademija i 
emotivno otkrivanje 
centralnog spomen-
obilježja

Centralni trenutak ovogodišnjeg 
obilježavanja bio je čin otkrivanja novog 
centralnog spomen-obilježja posvećenog 
svim borcima Starog Grada, prvi put nakon 
tri decenije od rata. Na platou ispred Općine 
Stari Grad, u prisustvu brojnih zvaničnika, 
porodica poginulih i građana, spomenik 
je svečano otkriven, a cvijeće je položio i 
predsjedavajući Predsjedništva BiH Željko 
Komšić.

Program je nastavljen svečanom aka-
demijom u Velikoj sali Općine, gdje su se 
prisutnima obratili načelnik Irfan Čengić, 
predsjedavajući Općinskog vijeća Seid 
Škaljić, ministar za boračka pitanja KS 
Omer Osmanović, predstavnik koordi-
nacije boračkih udruženja Nijaz Memić i 
predsjedavajući Predsjedništva BiH Željko 
Komšić.

Umjetnički program: 
Glas pjesme u čast 
boraca

U svečanom tonu, akademiju su 
uveličali i umjetnički nastupi. Nastupili 
su Sara Vojičić, Muhamed Fazlagić Fazla 
i Miodrag Miki Trifunov, koji su svojim 
izvedbama patriotskih pjesama izazvali 
snažne emocije i dodatno dali značaj 
ovom velikom danu.

Naša je dužnost da pamti-
mo, naša je obaveza da pričamo! 
Dan formiranja brigada Armije RBiH 
u Starom Gradu nije samo datum, to 
je simbol borbe, otpora i zajedništva. 
Hvala svim borcima. Hvala Starom 
Gradu.

Poruka načelnika Irfana Čengića:  

“Ratna djeca podižu spomenike herojima”

Načelnik Čengić u svom govoru istakao je značaj ovog trenutka:
„Žalosno je da su morali čekati tri decenije i da na čelo Općine 

dođe dijete rođeno u ratu da bi se ovo ostvarilo. Ali to je i naša po-
bjeda – ratna djeca su podigla spomenik svojim dedama i očevima, 
kako bi naša djeca učila o herojima. Ovo je spomenik pobjede i 
sjećanja – na sve šehide, poginule i preživjele borce koji su naši 
heroji. Ispunili smo obećanje dato borcima: uspostavili dostojno 
obilježavanje Dana brigada, podigli spomenik, osigurali stanove za 
borce i nastavljamo dalje.“

Generacijski projekat

Na platou ispred Općine 
Stari Grad Sarajevo i u 
bašti novoopremljenog 
Centra „Generacija“, 
01. oktobra upriličena je 

svečanost povodom otvorenja novih pro-
storija Centra za promociju i unapređenje 
zdravlja „Generacija“, ujedno i 
obilježavanje Međunarodnog dana osoba 
treće životne dobi.

Otvorenju su prisustvovali brojni 
gosti, uključujući ambasadora Republike 
Turske u BiH Nj. E. Emina Aksekija i di-
rektora TIKA-e Gökhana Umuta, koji su 
zajedno s načelnikom Irfanom Čengićem 
presjekli svečanu vrpcu. Time je 
simbolično označen početak rada novih 
prostorija Centra koji će služiti kao mjes-
to okupljanja, učenja, zdravog življenja i 
međugeneracijske povezanosti.

Obećanje ispunjeno: 
Stari Grad dobio 
prostor za svoje  
osobe treće životne 
dobi

Predsjednik Udruženja Mahir 
Selmanović prisjetio se da je upravo prije 
godinu dana, tokom istog obilježavanja, 
načelnik Irfan Čengić dao obećanje da će 
stariji sugrađani dobiti dodatni prostor za 
okupljanje i aktivnosti.

„Danas s ponosom možemo reći da 
smo to obećanje ispunili, otvaranjem 
novih prostorija Centra za promociju i 
unapređenje zdravlja ‘Generacija’. Ovo 
nije samo Centar, ovo je mjesto gdje se 
povezuju generacije, gdje njegujemo 
društvenu solidarnost i promovišemo 
zdrav način života. Uvjeren sam da će ko-
ristiti ne samo našim penzionerima, već i 
cijeloj zajednici“, poručio je Selmanović.

Otvorene nove prostorije Centra 
„Generacija“ u Starom Gradu
Na Međunarodni dan osoba treće životne dobi, Općina Stari Grad Sarajevo svečano je otvorila nove prostorije 

Centra za promociju i unapređenje zdravlja „Generacija“. Projekat nastao kao obećanje, sada je postao stvar-

nost zahvaljujući domaćim naporima i međunarodnoj podršci.

Međunarodni pri-
jatelji Starog Grada: 
Ambasador i TIKA na 
otvaranju

Posebnu simboliku svečanosti dao je 
dolazak ambasadora Republike Turske u 
BiH Nj. E. Emina Aksekija, te direktora 
Turske agencije za međunarodnu saradn-
ju i koordinaciju (TIKA), Gökhana Umu-
ta. Prije zvaničnog otvaranja, zajedno s 
delegacijom Općine, položili su cvijeće 
na novootkriveno spomen-obilježje svim 
borcima Starog Grada – čime je do-
datno snažena poruka poštovanja prema 
prošlosti i brige za budućnost.

Svečani program i 
novi početak

Svečanost je upotpunjena kulturno-
umjetničkim programom u općinskoj 
sali, uz prisustvo velikog broja građana, 
zvanica i predstavnika institucija. 
Otvorenje Centra „Generacija“ označilo 
je početak nove etape u društvenom 
djelovanju Starog Grada, etape koja 
uključuje, osnažuje i povezuje sve gen-
eracije.

Generacijski projekat

Načelnik Irfan Čengić: „Nastavljamo podršku  

projektima za osobe treće životne dobi“

Načelnik Čengić zahvalio se svima koji su doprinijeli 
realizaciji projekta, posebno međunarodnim partnerima:

„Stari Grad će uvijek biti podrška Udruženju penzio-
nera i Centru ‘Generacija’. Nastavit ćemo pomagati sve 
projekte koji podižu kvalitet života osoba treće životne 
dobi. Posebnu zahvalnost dugujemo ambasadoru Re-
publike Turske i direktoru TIKA-e. Njihova podrška je 
iskrena i dolazi iz srca, kao što kaže i njihov slogan.“

U svom govoru načelnik je naglasio i širu strategiju 
razvoja:

„Već imamo iskustva u pretvaranju zapuštenih pros-
tora u korisne objekte. Aplikacije na EU projekte su već 
u toku, radimo na projektima sa Sarajevo Film Festiva-
lom, dok izgradnja Muzeja Berber ide prema završnici.“

Za zdraviju i poveza-
niju zajednicu: Misija 
Centra ‘Generacija’

Cilj otvaranja Centra je višestruk:
•	 promocija zdravih stilova života,
•	 podrška aktivnom i dostojanstvenom 

starenju,
•	 jačanje društvene uključenosti i soli-

darnosti među generacijama.
Očekuje se da će prostor služiti kao 

platforma za edukativne radionice, 
druženja, savjetovanja, fizičke aktivnosti 
i druge sadržaje koji doprinose mental-
nom i fizičkom zdravlju starijih osoba.

Novi projekat

Na Trgu Prve brigade polici-
je svečano je izvršena pri-
mopredaja tri nova vozila 
za potrebe komunalnog 
preduzeća Općine Stari 

Grad. Iako čišćenje ulica nije općinska 
nadležnost, odlučno se reaguje tamo gdje 
više instance zakažu.

U cilju poboljšanja komunalnih usluga 
i spremnijeg odgovora na zimske izazove, 
Općina Stari Grad nabavila je tri specijal-
izovana vozila za potrebe JKP „Općine 
Stari Grad“ d.o.o. Sarajevo. Riječ je o dva 
UTV vozila za čišćenje snijega, oprem-
ljena odgovarajućim priključcima, i mot-
ornom vozilu za čišćenje javnih površina.

Iako komunalna čistoća i zimsko 
održavanje nisu u nadležnosti općina, već 
kantonalnih institucija, Općina Stari Grad 
odlučila je preuzeti inicijativu, kako bi 
odgovorila na potrebe građana koje često 
ostaju nezadovoljene.

Općina reaguje tamo 
gdje Kanton ne stiže

Načelnik Irfan Čengić istakao je raz-
loge ove investicije:

„Čistoća i zimsko održavanje ulica 
nisu u nadležnosti općina, već Kantona, 
koji je preuzeo nadležnosti i prihode, više 
od 100 miliona KM od poreza na doho-
dak, te desetine miliona KM od građana 
kroz naplatu komunalnih usluga. Ipak, 
odlučili smo ojačati naše službe civilne 
zaštite i JKP OSG kako bismo mogli rea-
govati kada kantonalne službe ne pružaju 
uslugu za koju su plaćene.“ Ovom 

nabavkom Općina Stari Grad jasno poka-
zuje da građani i njihove potrebe ostaju u 
fokusu, čak i kada institucije viših nivoa 
izostanu.

Fokus na teže 
pristupačne dijelove 
Starog Grada

Posebna vrijednost novih vozila ogle-
da se u tome što su prilagođena uskim i 
strmim ulicama Starog Grada, dijelovima 
koje često ostanu neprohodne tokom 
zime. Nabavka ovih vozila rezultat je i 
konkretne inicijative dopredsjedavajućeg 
OV Kerima Smailbegovića, koji je više 
puta ukazivao na problem nedovoljno 
očišćenih manjih ulica.

JKP “OSG” – nova 
snaga u komunalnom 
sektoru

Javno komunalno preduzeće „OSG“ 
d.o.o. Sarajevo formirano je 29. febru-
ara 2024. godine na inicijativu Općinskog 
vijeća, s ciljem da u budućnosti preuzme veći 
dio lokalnih komunalnih poslova. Osim up-
ravljanja parking prostorima, preduzeće sada 
aktivno učestvuje u zimskom održavanju, 
čišćenju i unapređenju javne higijene. Za 
ovu nabavku vozila izdvojeno je oko pola 
miliona KM iz općinskog budžeta. Ulag-
anjem u kapacitete OSG-a, građanima se 
osigurava brža, kvalitetnija i dostupnija ko-
munalna usluga, kada im je najpotrebnija.

Briga o gradu ne čeka nadležnost, 

ona se dokazuje djelima

Nabavka novih vozila pokazuje da se i 
sa lokalnog nivoa može pokrenuti konkretna 
promjena kada postoji politička volja i osjećaj 
odgovornosti. Općina Stari Grad nastavlja ula-
gati u ono što građanima svakodnevno znači, 
čiste ulice, sigurnu okolinu i efikasne službe.

Općina unapređuje komunalne usluge:  
Nova vozila za čist Stari Grad

Novi projekti 

Nakon šesnaest godina 
nefunkcionisanja, ba-
zeni Bentbaša mogli bi 
konačno dočekati obnovu. 
Općina Stari Grad Saraje-

vo predala je novi idejni projekat rekon-
strukcije, čime je pokrenut proces koji 
bi trebao rezultirati ponovnim otvaran-
jem jednog od najpoznatijih kupališta u 
glavnom gradu.

Novi idejni projekat i 
administrativne  
procedure

“Projekat koji je prethodna adminis-
tracija pompezno najavljivala odbijen je 
od strane Komisije za nacionalne spome-
nike BiH, nakon dvije godine procedure. 
Nadamo se brzom odgovoru na novi ide-
jni projekat koji smo dostavili. Znam da, 
nakon 16 godina čekanja, svi žele što pri-
je vidjeti obnovljene bazene, ali za to će 
ipak trebati nekoliko godina”, naglasio je 
načelnik Općine Stari Grad Irfan Čengić. 
Kako je pojasnio, slijedi dug admin-
istrativni proces koji uključuje sa-
glasnosti viših nivoa vlasti, izdavanje 
urbanističke, a zatim i građevinske 
dozvole. Nakon toga, planirano je 
provođenje tenderskih procedura i osigu-
ravanje sredstava za realizaciju projekta. 
“Poznavajući ‘brzinu’ rada državnih insti-

tucija koje daju dozvole, optimističan rok 
je da ćemo do kraja mandata početi grad-
nju bazena”, dodao je načelnik Čengić.

Izazovi u planiranju i 
poziv višim nivoima 
vlasti

Ipak, planovi za izgradnju novih 
sportskih i dječijih igrališta u Darivi 
zasad su obustavljeni jer kantonalne 

institucije nisu dale saglasnost. 
“Umjesto najavljene podrške, dobili 
smo odbijenicu uz obrazloženje da tre-
ba ‘zaštititi prirodu’, odnosno deponi-
ju građevinskog otpada iznad koje je 
posađena trava. Često me pitaju zašto, 
kao neke općine u ostatku BiH, ne gradi-
mo u zaštićenim zonama, vojnim objek-
tima i državnoj imovini bez saglasnosti. 
Međutim, to za nas nije opcija, jer ono 
što prolazi drugima, Starom Gradu se 
ne prašta”, istakao je načelnik Čengić. 
Na kraju, načelnik je ponovio apel 
Skupštini Kantona Sarajevo da konačno 
donese prostorne planove područja 
posebnih obilježja za Darivu i Trebević.

“To je obaveza stara godinama, koja 
još uvijek nije ispoštovana, a direktno 
sprječava bolje upravljanje zaštićenim 
zonama i njihovo plansko uređenje”, 
poručio je načelnik Čengić.

Novi koraci ka obnovi bazena 
Bentbaša i razvoju Darive
Općina Stari Grad je izradila novi idejni projekat za rekonstrukciju bazena, dok se na Darivi nastavljaju ulaganja u 

sportske i rekreativne sadržaje

Dariva – prostor rekreacije i 

novih ulaganja

Paralelno s pripremama za obnovu bazena, 
Općina Stari Grad nastavlja ulaganja u Darivu, 
popularno rekreativno područje koje iz godine 
u godinu postaje sve uređenije. Nedavno je 
uređeno i prošireno dječije igralište, te postav-
ljene nove sprave za vježbanje na otvorenom. 
Zahvaljujući sredstvima iz EU fondova, uskoro 
će započeti i uspostava biciklističke staze kroz 
Stari Grad, na trasi od Darive do Pala, što će 
dodatno obogatiti ponudu aktivnog odmora na 
ovom području i povezati prirodu, rekreaciju i 
turizam u jedinstvenu cjelinu.

Projekti/radovi

Federalno ministarstvo prome-
ta i komunikacija već drugu 
godinu zaredom finansira 
rekonstrukciju putne infra-
strukture u ovoj općini, a u 

protekle dvije godine realizovani su bro-
jni projekti značajni za svakodnevni život 
građana.

„Ulaganje u infrastrukturu i gradnju 
nije predizborna aktivnost. Lokalni izbori 
su daleko, a mi smo u proteklom perio-
du realizovali i započeli projekte širom 
Starog Grada. Zahvalni smo Vladi Fed-
eracije BiH i Federalnom ministarstvu 
prometa i komunikacija na kontinuiranoj 
podršci“, izjavio je načelnik Irfan Čengić.

Cestovna infrastruk-
tura – ključni seg-
ment ulaganja

Na osnovu ugovora potpisanog sa 
Federalnim ministarstvom prometa i 
komunikacija, dodijeljena su sredstva 
u iznosu od 227.571,34 KM za sanaciju 
cestovne infrastrukture.

U protekle dvije godine realizovani 
su radovi na lokalitetu Barice, dionici 
magistralne ceste M5 na tranzitu, te u uli-
cama Hadžijska ravan, Dugi sokak, Iza 
Bašče i Braće Morić. Ukupna ulaganja u 

Vlada FBiH podržala infrastrukturne 
projekte u Starom Gradu
Milionska ulaganja u putnu infrastrukturu, škole i kulturne objekte; Načelnik Općine Stari Grad Sarajevo Irfan 

Čengić i federalna ministrica prometa i komunikacija Andrijana Katić obišli su radove na sanaciji i obnovi 

saobraćajnica na području Starog Grada.

Projekti/radovi

putnu infrastrukturu iznose oko 2 miliona 
KM.

Posebno važan projekat je sanacija 
putnog pravca Bistrik–Trebević, koji 
je od strateške važnosti. Pored toga, 
završene su prve tri faze rekonstrukcije 
ceste Barice, u dužini od oko 3 kilometra 
i vrijednosti 1,6 miliona KM.

Saradnja s ViK-om 
– obnova vodovodne 
mreže i ulica

Veliki broj projekata realizovan je u 
saradnji s KJKP “Vodovod i kanalizacija” 
Sarajevo, gdje se istovremeno vrši obno-

va vodovodne mreže i asfaltiranje ulica.
Do sada su završene ulice: Po-

tok, Toromanova, Kečina, Potokli-
nica, Edhema Mulabdića, Telali, Mula 
Mustafe Bašeskije, Besarina čikma, 
Ekmečića čikma, Todora Švrakića i 
Hadžidamjanova.

Načelnik Čengić naglasio je: 
„Izvinjavam se građanima zbog spo-
rosti u radu kompanije „Mibral“ koja 
mjesecima izvodi radove u centru grada. 
Općina Stari Grad nije imala uticaj na 
izbor izvođača i nadzor nad radovima. 
Mi finansiramo mnoge ulice sa vlastitim 
izvođačem čim „Mibral“ završi svoj pos-
ao, a odrekli smo 
se naknade za pro-

Planovi za 2025. godinu

U narednoj godini planirani su radovi u ulicama: Obhodža 
lipe, Save Skarića, dijelovi ulica Krka, Gornje Čebedžije i 
Škaljin sokak, Iza Gaja, Kiseljačka, spoj Baruthana i Škaljin 
sokak, te pristupni put prema OŠ „Vrhbosna“. Ukoliko se 
ukaže prilika, plan će se proširiti dodatnim radovima, a riječ 
je o najobuhvatnijem programu dosad i po broju ulica i po 
vrijednosti investicija.

Projekti/radovi

kope kako bismo pomogli ViK-u.“

Sanacija zidova i 
stepeništa

Pored puteva, Općina radi i na sanaciji 
potpornih zidova i stepeništa.

Završeni su zidovi u ulicama: 
Braće Morić, Mustaj-bega Ličkog, 
Kamenica, Jarčedoli, Toka, Ro-

gina, Ispod oraha i Jarčedoli br. 24. 
Planirana je sanacija zidova u ulicama Se-
drenik (Prvi bataljon), Sulejmana Zolja i 
Garaplina.

Sanacija i izgradnja stepeništa završena 
je u ulicama Toka Džeka, Basamaci, Bru-
sulje, Potoklinica i Safvet-bega Bašagića, 
dok su u toku radovi u ulicama Pehlivanuša 
i Tabijska. U planu su stepeništa u ulicama 
Patke, Krka i Baruthana čikma.

Projekti/radovi

Škole, vrtići i  
sportski sadržaji 

Općina Stari Grad realizuje niz mil-
ionskih projekata, od kojih je dio već 
uspješno završen:
•	 Sanacija fasade, stolarije i krova Doma 

Oružanih snaga (Zelenih beretki)
•	 Adaptacija prostora za Muzej Mersada 

Berbera
•	 Rekonstrukcija i opremanje vrtića 

„Agan Bostandžić“
•	 Sanacija fasade Srednje škole poljo-

privrede, prehrane, veterine i uslužnih 
djelatnosti

•	 Izgradnja biciklističke staze Stari 
Grad–Pale

•	 Sanacija sportskog igrališta OŠ „Ed-
hem Mulabdić“

•	 Obnova školskih dvorišta OŠ „Ham-
dije Kreševljakovića“ i Zavoda 
„Mjedenica“

•	 Postavljanje solarnih fotonapon-
skih elektrana na krovovima škola: 
OŠ „Vrhbosna“, OŠ „Hamdije 
Kreševljakovića“ i područne škole na 
Sedreniku

•	 Obnova igrališta na javnoj garaži na 
Trgu Prve brigade policije

•	 Obnova sportskog terena „Bijela 
bašča“ i proširenje teretane na otvore-
nom na Darivi
U pripremi su i radovi na obnovi 

školskih igrališta „OŠ Vrhbosna“, OŠ 
„Šejh ef. Hadžijamaković“ i OŠ „Sabu-
rina“.

Sigurniji, ljepši i funkcionalniji Stari Grad

Investicije u Starom Gradu u protekle dvije godine 
jasno pokazuju da se radi o najintenzivnijem periodu ulag-
anja u infrastrukturu i zajednicu. Projekti se finansiraju iz 
različitih izvora, od Federalne i Kantonalne vlade, Općine 
Stari Grad i međunarodnih partnera, a njihova realizacija 
se odvija u skladu s planovima i prioritetima građana.

„Sa savjetima mjesnih zajednica pokrenuli smo iden-
tifikaciju svih makadamskih puteva, s ciljem da do kraja 
mandata asfaltiramo sve što je moguće. Naš cilj je Stari 
Grad učiniti sigurnijim, ljepšim i funkcionalnijim mjestom 
za život“, zaključio je načelnik Irfan Čengić.

haberi_64.indd   13haberi_64.indd   13 24. 10. 2025.   10:00:3124. 10. 2025.   10:00:31



14 STAROGRADSKI HABERI • OKTOBAR, 2025.

Zajednički projekti

Zahvaljujući partnerskoj 
saradnji između Općine Stari 
Grad Sarajevo, Grada Sara-
jeva i Vlade Kantona Sara-
jevo, u posljednjih godinu 

dana intenzivno se realizuju brojni pro-
jekti obnove i zaštite vrijednih objekata 
na području najstarije gradske općine. 
Riječ je o ulaganjima koja doprinose 
očuvanju kulturno-historijskog naslijeđa, 
unapređenju energetske efikasnosti i 
poboljšanju uslova za građane i instituci-
je koje djeluju u Starom Gradu.

Završena obnova 
škole na Drveniji – 
još jedan milionski 
projekat u Starom 
Gradu

U saradnji s Gradom Sarajevo i Vla-
dom Kantona Sarajevo završeni su radovi 
na obnovi fasade i zamjeni vanjske sto-
larije na JU Srednja škola poljoprivrede, 
prehrane, veterine i uslužnih djelatnosti 

Sarajevo. Ovaj impozantni objekat, koji 
se nalazi na Drveniji, nosi status nacio-
nalnog spomenika Bosne i Hercegovine.

“Godinama prolazeći obalom pitao 
sam se zašto ovako lijep objekat nije 
obnovljen više od 30 godina. Kada sam 
postao načelnik, zajedno s tadašnjom 
gradonačelnicom Benjaminom Karić 
priveli smo kraju svu potrebnu papirolog-
iju i uz podršku Vlade Kantona Sarajevo 
započeli realizaciju ovog značajnog pro-
jekta”, istakao je načelnik Općine Stari 
Grad Irfan Čengić.

Zahvaljujem se Gradu Sarajevu i Vla-
di KS bez čije podrške ovaj projekat ne 
bi bio moguć”, dodao je načelnik Čengić. 
Načelnik je podsjetio da je ovo dio šireg 
programa obnove javnih fasada i pozvao 

upravitelje i stanare da se uključe u pro-
gram sufinansiranja rekonstrukcije privat-
nih objekata. “Nažalost, niti jedan upravi-
telj se ove godine nije prijavio na javni 
poziv. Imamo i situacije gdje ne dozvol-
javaju sanaciju, iako objekti predstavljaju 
opasnost za prolaznike. Pozivam sve da 
iskoriste priliku i zajedno uredimo naš 
Stari Grad”, istakao je načelnik Čengić.

Zajedničkim ulaganjima u obnovu 
Starog Grada
Grad Sarajevo, Vlada Kantona Sarajevo i Općina Stari Grad Sarajevo realizuju milionske projekte obnove javnih i 

kulturno-historijskih objekata

Obnova nakon više od 30 godina

Obnovom fasade i zamjenom dotrajale 
stolarije značajno je poboljšana energetska 
efikasnost zgrade, što će učenicima i nas-
tavnicima donijeti ugodnije uslove za rad. 
“Ova investicija dio je našeg programa 
ulaganja od 7 miliona KM u obrazovne ob-
jekte u Starom Gradu, a vjerujem da će taj 
iznos u narednom periodu biti i povećan. 

Zajednički projekti

Napreduju radovi 
na Domu Oružanih 
snaga BiH

Radovi na zamjeni stolarije na ovom nacio-
nalnom spomeniku već su u toku, a nedavno je 
započeta i naredna faza, sanacija fasade i dijelova 
krova. Projekat je jedan od kapitalnih infrastruk-
turnih i kulturnih ulaganja koje zajednički finansi-
raju Grad Sarajevo, Općina Stari Grad, Vlada Fed-
eracije i Vlada Kantona Sarajevo.

“Radovi na svim projektima teku planiranom 
dinamikom, a Općina Stari Grad preuzela je obav-
ezu pribavljanja svih potrebnih saglasnosti kako 
bi osigurala njihovu uspješnu realizaciju. Ovi pro-
jekti su dokaz da saradnja različitih nivoa vlasti 
donosi konkretne rezultate i vidljiva poboljšanja u 
našem gradu”, zaključio je načelnik Čengić.

Više zajedničkih projekata

Pored Doma Oružanih snaga, Grad Saraje-
vo sufinansira i niz drugih značajnih projekata 
u Starom Gradu: sanaciju Bijele tabije, rekon-
strukciju Galerije Berber, obnovu Tvrđave 
Bistrik na Trebeviću, sanaciju Carevog mo-
sta, te obnovu fasada stambenih objekata koje 
predstavljaju opasnost za građane.

Rad Općinskog vijeća

U proteklom periodu Općinsko vijeće Stari Grad Sa-
rajevo održalo je tri redovne sjednice na kojima su 
vijećnici donijeli niz važnih odluka. Teme koje su 
se našle na dnevnom redu odnosile su se na uprav-
ljanje javnim resursima, obrazovanje, infrastruk-

turne projekte, kao i na unapređenje uslova života svih građana 
Starog Grada. Svaka sjednica donijela je nove zaključke i inici-
jative koje će dugoročno uticati na razvoj lokalne zajednice.

8. sjednica Općinskog vijeća
Na 8. redovnoj sjednici Općinskog vijeća Stari Grad Sarajevo, 

vijećnici su raspravljali i donijeli niz važnih odluka koje će imati 
dugoročan uticaj na razvoj u Općini Stari Grad.

Načelnik Irfan Čengić predstavio je podatke prema kojima 
Općina godišnje naplati oko 6,5 miliona KM od zakupnina, dok 
dodatnih 4,3 miliona ostaje nenaplaćeno zbog raznih umanjenja 
i privilegija. U poređenju s tržišnim cijenama, gubici dostižu i 
do 8 miliona KM godišnje. Cilj reforme je uspostaviti praved-
niji, efikasniji i održiv model, pri čemu cijene za trenutne zak-
upce neće biti povećavane, dok će za buduće korisnike one 
biti usklađene s analizama Ekonomskog instituta. Uz to, du-
govanja aktivnih zakupaca smanjena su ispod 5%, a najveći 
dužnici su ili iseljeni iz prostora ili uvedeni u reprogram. 
Jedna od najznačajnijih odluka sjednice je jednoglasna 
podrška otvaranju novog javnog vrtića na Obali Kulina bana, 
u saradnji s JU „Djeca Sarajeva“. Ovo je drugi javni vrtić ot-
voren u mandatu aktuelne uprave, nakon vrtića u ulici Aga-
na Bostandžića, što predstavlja veliki iskorak u proširenju 
kapaciteta predškolskog obrazovanja u Starom Gradu. 
Vijećnici su podržali i početak procedura za izgradnju stadiona 
na Pašinom brdu, donaciju policiji, te osiguranje prevoza za svu 

Ključne odluke sa 8., 9. i 10. sjednice

djecu, uključujući i one čije škole nisu 
udaljene više od dva kilometra od kuće. 
Ova sjednica je pokazala visok nivo jedin-
stva i spremnosti vijećnika da zajednički 
djeluju u interesu građana.

9. sjednica 
Općinskog vijeća

Devetu sjednicu obilježila je obimna 
agenda s oko 40 tačaka, koje su obuh-
vatile oblasti urbanizma, privrede, 
imovinsko-pravnih odnosa, finansija, 
kao i komunalna i infrastrukturna pi-
tanja. Među najvažnijim odlukama iz-
dvojena je usvojena mapa puta za real-
izaciju projekta izgradnje stadiona na 
Pašinom brdu. Time se Općina jasno 
opredijelila da unaprijedi sportske i 
rekreativne sadržaje za mlade i sportiste. 
Također, donesene su odluke o imenovan-
ju Komisije za prostorno planiranje i 
izmjenama pravilnika koji reguliše njen 
rad. Na sjednici je razmatrana i odluka 
kojom se JKP „Općine Stari Grad“ d.o.o. 
zadužuje za sanaciju i uređenje klupa 
sa samopreklapajućim mehanizmima 
širom općine, što će doprinijeti ljepšem 
i funkcionalnijem javnom prostoru. 
Finansijski dio sjednice obuhvatio je od-
luke o korištenju sredstava od prodaje 
poslovnih prostora i njihovo usmjera-
vanje u infrastrukturne projekte, što će 
omogućiti dalja ulaganja u lokalnu za-
jednicu. Usvojene su i dopune godišnjeg 
plana održavanja i programa korištenja 
javnih površina za 2025. godinu, kao 
i saobraćajni elaborat parkiranja, koji 
će unaprijediti organizaciju saobraćaja 
i rasteretiti prometne zone. Sjednica je 
zaključena vijećničkim pitanjima i inici-
jativama, čime je potvrđena transparent-
nost i participativnost rada Općinskog 
vijeća.

10. sjednica 
Općinskog vijeća

Deseta redovna sjednica donijela je 
historijsku odluku, usvajanje reforme up-
ravljanja poslovnim prostorima kojom su 
povećane ovlasti Općinskog vijeća, sman-
jene ovlasti načelnika i uveden sistem lici-
tacija. Važno je naglasiti da ova reforma 
ne podrazumijeva povećanje zakupnina za 
postojeće korisnike, već stvaranje transpar-
entnijeg i pravednijeg sistema. Načelnik 
Irfan Čengić je istakao da se stvara okvir 

za milionsku investiciju u kasarnu Jajce, 
koja decenijama propada, a sada bi putem 
međunarodnog javnog poziva mogla dobiti 
novu funkciju. Također, odlučeno je da se 
zatvore sve kladionice u općinskim pros-
torima, uz dodatnu zabranu obavljanja te 
djelatnosti u određenim zonama, kako bi se 
spriječilo izdavanje novih odobrenja za rad. 
Vijećnici su informisani i o problemu 
klizišta na lokalitetu Curine njive u 
Istočnom Starom Gradu. Istaknuto je da 
je Općina Stari Grad za razliku od drugih 
nivoa vlasti već osigurala dio sredstava 
za početak radova, te su upućeni pozivi 
državnim, entitetskim i kantonalnim in-

stitucijama da se uključe u finansiranje. 
Na dnevnom redu našli su se i akti vezani 
za Bijelu tabiju, čime se planira ulaganje 
u održavanje i očuvanje ovog značajnog 
kulturno-historijskog spomenika. Usvo-
jene su i dopune godišnjeg plana izgradnje 
i obnove saobraćajnica, te odluka o sječi i 
potkresavanju stabala. Posebno je važan i 
izvještaj o realizaciji budžeta za prvu po-
lovinu 2025. godine, koji je pokazao sta-
bilno upravljanje finansijama. Kao i uvijek, 
sjednica je završena vijećničkim pitanjima i 
inicijativama, čime se osigurava otvoren di-
jalog između građana, vijećnika i općinske 
administracije.

Rad Općinskog vijeća

Ljetni festivali

Općina Stari Grad Sara-
jevo opet je ovo ljeto bila 
jedna od najpoželjnijih 
turističkih destinacija u 
regionu. Prema podacima 

Turističke zajednice Kantona Sarajevo 
zabilježen je porast turističkih posjeta u 
odnosu na prošlu godinu. Za to je itekako 
zaslužna Općina Stari Grad koja je dala 
veliku podršku održavanju brojnih ljet-
nih festivala, gdje se posebno ističe 31. 
Sarajevo Film Festival. U toku 31. SFF-
a Sarajevo je zabilježilo posjetu 41.980 
gostiju, što predstavlja povećanje od 5,5 
posto u odnosu na 2024. godinu, odnosno 
22,9 posto u odnosu na 2023. godinu, in-
formacije su Turističke zajednice KS.

Koncerti Jelene 
Rozge, Harija 
Mata Harija, Peđe 
Jovanovića, Alena 
Islamovića...

Uz čuveni 31. Sarajevo Film Festival, 
naša općina bila je domaćin kulturno-
umjetničkih i muzičkih festivala i 
događaja poput Sarajevo Sevdah Soirée, 
Summertime Madness Fest, Garden of 
Dreams x Kultura na ulice, IV Internacio-
nalni festival folklora, Evropsko prven-

stvo mažoretkinja.
Uporedo sa održavanjem 31. SFF-a, 

u Starom Gradu je održan Sarajevo Sev-
dah Soirée fest na Trgu oslobođenja-Alija 
Izetbegović. U sklopu ovog događaja 
istinske muzičke spektakle su priredili 
regionalne muzičke zvijezde Jelena Ro-
zga, Peđa Jovanović i Saša Kovačević. 
U isto vrijeme, na Žutoj tabiji upriličeno 
je treće izdanje festivala sevdalinki Sara-
jevo Sevdah Soiree. Festival je otvorila 
regionalna zvijezda Hari Mata Hari. Pod 
vedrim nebom, pred brojnom publikom, 
Hari je poklonio svoju prepoznatljivu in-
terpretaciju najpoznatijih sevdalinki, ali i 
nekoliko pjesama iz vlastitog repertoara. 

„Oduševljen sam što nastupam na fes-
tivalu sevdaha, u dijelu grada u kojem sam 
rođen, igrao se, a čak sam i svoju karijeru 
počeo u blizini, na Vratniku.“, poručio je 
uoči svog koncerta Varešanović.  

Svoj nastup u Starom Gradu, na Trgu 
Prve brigade policije, imao je i legend-
erni Alen Islamović. Koncert je održan 
povodom Dana državnosti Crne Gore i 
saradnje sa pobratimskim općinama Ul-
cinj i Budva. Islamović je oduševio mno-
gobrojnu publiku koji je publici priredio 
spektakl pod otvorenim nebom, izvodeći 
neke od najpoznatijih hitova iz svoje 
bogate karijere poput „Ružica si bila“, 
„Lipe cvatu“, „Đurđevdan“, „Zaklet 
ću se“ i mnoge druge koje su obilježile 
zlatno doba ex-YU rock scene. Energičan 

Najspektakularnije ljeto ikad u 
Starom Gradu
31. SFF opet oborio sve rekorde - Nastupi regionalnih muzičkih zvijezda u Starom Gradu - Rekordna posjeta 

našoj općini i čitavom gradu

Kristijan Iličić u posjeti  

Starom Gradu

Poznati hrvatski travel bloger Kristijan 
Iličić boravio je početkom jula u Starom 
Gradu, gdje je u saradnji s Općinom Stari 
Grad snimio promotivni video o ljepotama 
i posebnostima ove općine. Kroz objektiv 
kamere zabilježio je autentične prizore stare 
gradske jezgre, poručivši da "Sarajevo nije 
samo grad – to je osjećaj". Video je objavljen 
na njegovim društvenim mrežama i izazvao 
je veliki interes publike širom regije.

Ljetni festivali

nastup i snažna interakcija s publikom 
još jednom su potvrdili status Alena 
Islamovića kao jednog od najomiljenijih 
izvođača s ovih prostora.

Održani 11. 
„Bentbaša Cliff  
Diving“ skokovi u 
Miljacku

Na čuvenoj starogradskoj lokaciji 
Bentbaši održano je 11. izdanje sportsko-
turističkog događaja “Bentbaša Cliff 
Diving”. Ovaj jedinstveni adrenalin-

ski događaj, kojeg 
od početka na razne 
načine podržava 
Općina Stari Grad, je 
donio dašak adrena-
lina okupljajući građane, 
turiste i ljubitelje ekstrem-
nih sportova.Na događaju su 
učestvovali neki od najuspješnijih 
skakača iz BiH i regiona, koji su 
se takmičili u izvedbi skokova pred 
oduševljenom publikom. Prvo mjesto je 
osvojio Evald Krnić. Drugi je bio Igor 
Arsenić, a treći Vedad Dedić. Događaju 
je prisustvovao i općinski načelnik Irfan 
Čengić.

Ovaj 
d o g a đ a j 

“Bentbaša Cliff Div-
ing” je započeo 2015. godine zahvaljujući 
Udruženju za promociju sporta i turizma 
“SporTur” iz Sarajeva i njenom predsjed-
niku i uspješnom skakaču Dini Bajriću.

UNIQA Ljetno kino Stari Grad i posjeta pobratimskih delegacija

Općina Stari Grad Sarajevo bila je 
ponosni partner 31. Sarajevo Film Festi-
vala. U osam festivalskih noći u filmovima 
na najtraktivnijoj lokaciji uživalo je stotine 
ljubitelja filma. Centralno mjesto za gle-
danje SFF projekcija bilo je UNIQA Ljetno 
kino Stari Grad. Ova lokacija na Trgu Prve 
brigade policije već tradicionalno okuplja 
ljubitelje filma u jedinstvenoj atmosferi pod 
vedrim nebom i pogledom na starogradsko 
jezgro. Povodom 31. SFF-a posebni gosti 
Općine Stari Grad bile su delegacije pet pri-
jateljskih općina Kragujevac, Budva, Ulcinj, 
Stari Grad Beograd i Osmangazi Bursa.

Općina Stari Grad Sarajevo, 
a pogotovo njen najveći 
dragulj Baščaršija, pozna-
ta po jedinstvenom spoju 
Istoka i Zapada, vijekov-

ima privlači, ugošćava i fascinira pos-
jetitelje iz svih krajeva svijeta. Upravo 
politika Općine Stari Grad Sarajevo osli-
kava ono što Baščaršija čini godinama, a 
to je ostvarivanje posebnih veza i sarad-
nje sa međunarodnim institucijama, or-
ganizacijama i njihovim predstavnicima. 
U posljednjem periodu Općina Stari 
Grad Sarajevo radila je dosta na polju 
međunarodnih odnosa.

Jačanje sarad-
nje sa pobratimskim 
općinama Budva, Bar 
i Ulcinj

Načelnik Općine Stari Grad Sarajevo 
Irfan Čengić boravio je u zvaničnoj rad-
noj posjeti Crnoj Gori, gdje je održao niz 
sastanaka sa rukovodstvima pobratim-

skih općina Budva, Bar i Ulcinj. Tokom 
susreta razgovarano je o produbljivanju 

saradnje na konkretnim projektima u 
oblastima turizma, kulture i očuvanja 
kulturno-historijskog naslijeđa.

U fokusu sastanka sa predstavnicima 
Općine Ulcinj bila je zajednička aplikaci-
ja koju su Općina Stari Grad Sarajevo i 
Općina Ulcinj predale na IPA Adrion 
poziv za finansiranje transnacionalnih 
projekata. Projekat se odnosi na održivo 
upravljanje zaštićenim područjima kroz 
zajednički strateški pristup, s ciljem 
unapređenja turističke ponude i očuvanja 
prirodnih resursa.

Presjedavajući 
Škaljić na konferen-
ciji o ulozi općina u 
EU integracijama BiH

Dan državnosti Češke Republike 
obilježen u Domu Oružanih snaga BiH

U Starom Gradu, u Domu Oružanih 
snaga BiH svečano je obilježen Dan 
češke državnosti (Czech Statehood Day), 
na kome je, na poziv Nj.E. ambasador-

Općina Stari Grad Sarajevo  
odličan domaćin
U posjeti Općini učenici iz Njemačke, Turske i Italije - Nastavak dobre saradnje sa pobratimskim općinama - 

Zapaženo učešće na 94. Međunarodnom sajmu u Izmiru - Aleja ambasadora bogatija za nekoliko lipa

Sastanak načelnika sa  

predstavnicima ambasada 

Norveške i Švedske

Načelnik Općine Stari Grad Irfan 
Čengić održao je radni sastanak s ambasa-
doricom Kraljevine Švedske Nj.E. Hele-
nom Lagerlof i zamjenikom ambasadorice 
Kraljevine Norveške na temu budućeg 
uređenja ulice Jelića, koja se nalazi u zoni 
sa posebnim režimom kretanja odnosno 
pješačkoj zoni. Dogovoreni su i budući sas-
tanci na temu projekata koji su od značaja 
za Općinu Stari Grad.

ice Češke u BiH Jane Jolić Šindelkové, 
prisustvovao načelnik Općine Stari Grad 
Sarajevo Irfan Čengić.Među zvanicama 
su bili predstavnici diplomatskog kora, 
te brojni dragi gosti i prijatelji Češke Re-
publike. Ovaj važan događaj podsjetnik 
je na bogatu historiju Češke i na vrijed-
nosti državnosti, zajedništva i poštovanja 
prema tradiciji.

Ambasadori Tur-
ske, Italije, Katara, 
Španije i Austrije 
zasadili stabla lipe u 
Aleji ambasadora

Općina Stari Grad Sarajevo nas-
tavila je sa jednim od najznačajnijih i 
najdugovječnijih projekata iz davne 2002. 
godine, a to je sadnja lipa u popularnoj 
šetnici Aleji ambasadora. Dan nakon 9. 
godišnjice neuspjelog puča u Republici 
Turskoj, svoje stablo lipe zasadio je no-
voizabrani ambasador Republike Turske 
u BiH, Nj. E. Emin Akseki, i načelnik 
Općine Stari Grad Sarajevo, Irfan 
Čengić. Prije ceremonije sadnje održali 
su radni sastanak u prostorijama Općine. 
„Razgovarali smo o brojnim zajedničkim 
projektima i saradnjama koje Općina 
Stari Grad realizuje sa turskim agenci-
jama, općinama, fondacijama, gradovima 
i privrednicima. Ova saradnja neće ostati 
na protokolarnom nivou – nastavljamo s 
realizacijom višemilionskih projekata, ali 

i s jačanjem veza u oblastima kulture, ob-
razovanja, turizma i privrede”, istakao je 
načelnik Čengić.

Lipu ovog ljeta je zasadila i amba-
sadorica Italije u Bosni i Hercegovini 
Nj.E. Sarah Eti Castellani. “Italija je bila 
iskren prijatelj Bosne i Hercegovine to-
kom najtežih trenutaka – za vrijeme op-
sade Sarajeva i agresije na našu zemlju, 
posebno kada je riječ o pomoći našoj dje-
ci. U novije vrijeme, Italija ostaje pouz-
dan partner koji kontinuirano podržava 
Bosnu i Hercegovinu na njenom evrop-
skom putu. Vjerujem da će pred nama 
biti još mnogo prilika za produbljivanje 
ove saradnje na dobrobit naših građana”, 
izjavio je na ceremoniji sadnje načelnik 
Čengić. 

Ambasador Meshaal bin Ali Al-At-

tiyah treći je katarski ambasador koji je 
dobio čast sadnje stabla lipe u Aleji am-

ANTER: Aleja ambasadora  

trenutno broji 248 stabala lipe

Posljednje lipe ovog ljeta zasadile su 
njihove ekselencije, ambasador Republike 
Austrije u BiH Georg Diwald i ambasa-
dorica Kraljevine Španije u našoj zemlji 
María Molina Álvarez de Toledo. “Velika 
mi je čast što sam posadila stablo lipe sa 
načelnikom Čengićem kao simbol velikog 
prijateljstva i solidarnosti između naših ze-
malja. Španija je oduvijek stajala uz BiH 
u njenim teškim trenucima, a nastavlja da 
stoji na putu njenog prosperiteta, sigurnosti 
i evropske pripadnosti. Nadam se da će, 
kako lipa bude rasti, da će tako rasti i BiH 
u svim privrednim, kulturnim i političkim 
oblastima”, istakla je ambasadorica de To-
ledo nakon sadnje.

basadora. „Izražavam iskrenu zahvalnost 
na ovoj plemenitoj gesti koja oslikava 
duh saradnje i međusobnog poštovanja 
između naših država. Radujem se i 
budućim inicijativama koje će dodatno 
učvrstiti naše humane i trajne odnose”, 
izjavio je ovom prilikom ambasador Al-
Attiyah.

Načelnik Čengić 
ugostio potpredsjed-
nicu Državnog zbora 
Slovenije Meiru Hot

Načelnik Irfan Čengić ugostio je Mei-
ru Hot, potpredsjednicu Državnog zbora 
Republike Slovenije, s kojom je razgo-
varao o mogućnostima saradnje kroz 
bratimljenje Općine Stari Grad Sarajevo 
sa slovenskim općinama. Tokom susreta 
istaknuta je važnost jačanja instituciona-
lnih i lokalnih veza, kao i otvaranje pros-
tora za projekte kulturne razmjene, omla-
dinske saradnje i zajedničke inicijative u 
oblastima urbanizma i komunalne infra-
strukture.

Posjeta stranih 
učenika Općini Stari 
Grad

Najstarija sarajevska općina i na-
jstarija sarajevska gimnazija imaju 

dugogodišnju saradnju. Pored toga što 
Općina Stari Grad podržava aktivnosti 
Prve gimnazije, poput čuvene Gimnazi-
jade, Općina Stari Grad redovno upriliči 
prijemove za inostrane goste, učenice po-
bratimskih škola Prve gimnazije.

U Općini Stari Grad prvo su bo-
ravili učenici Gesamtschule-Elsen 
iz njemačkog grada Paderborna, a 
općinskim prostorijama dočekali su ih 
načelnik Irfan Čengić i predsjedavajući 
Seid Škaljić. Općinu su posjetili i učenici 
i profesori Gimnazije „Melchiorre Gioia“ 
iz italijanskog grada Piacenza. 

Susret sa načelnicom pobratim-

ske Općine Karšiyaka Izmir

Tokom boravka na sajmu, načelnik 
Čengić održao je sastanak sa načelnicom 
Općine Karšiyaka Izmir Behice Yıldız 
Ünsal, na kojem se govorilo o razmjeni 
iskustava iz oblasti lokalne samouprave, 
kulturne saradnje te jačanja sportskih i ob-
razovnih projekata. Općine Stari Grad Sara-
jevo i Karšiyaka Izmir partnerske su općine 
od 2022. godine.

Košarka bez granica 
2025 – učesnici 
turnira posjetili 
Općinu Stari Grad 
Sarajevo

Učesnici međunarodnog košarkaškog 
turnira i kampa “Košarka bez granica 
2025”, koji se ove godine održao u Sa-
rajevu, boravili su u posjeti Općini Stari 
Grad Sarajevo.

Tokom posjete, mladi košarkaši iz 
Njemačke, Italije i Bosne i Hercegov-
ine imali su priliku da se upoznaju s ra-
dom lokalne uprave, kao i s historijskim 
i kulturnim naslijeđem Starog Grada. 
Predstavnici Općine su im poželjeli 
dobrodošlicu i istakli važnost sporta kao 
sredstva povezivanja mladih iz različitih 
zemalja.

Općina Stari Grad 
Sarajevo na 94. 
Izmir International 
Fair

Općina Stari Grad Sarajevo uspješno 
je učestvovala na ovogodišnjem 94. Izmir 
International Fair (İzmir Enternasyonal 
Fuarı) u Turskoj, gdje se predstavila sa 
svojim štandom u okviru sajamskog pro-
grama. Ovaj prestižni događaj održao se 
u izmirskom Kültürparku od 29. augusta 

do 9. 
s e p t e m -
bra, a posje-
tiocima je ponu-
dio bogat sadržaj kroz 
sajamske izložbe, kulturne i za-
bavne programe, kao i poslovne susrete.

Delegacija Općine Stari Grad 
prisustvovala je svečanoj ceremoniji 
otvaranja sajma, te tom prilikom bila 
i gost gradonačelnika Izmira Cemila 
Tugaya. U okviru posjete održan je i 
zvanični sastanak s gradonačelnikom 
Tugayem, na kojem je razgovarano o 
mogućnostima saradnje između Sara-

jeva i 
Izmira, 

posebno u 
oblasti turizma, 

kulture i razmjene 
iskustava.

Načelnik Irfan Čengić boravio 
je takođera u Izmiru, gdje je prisus-
tvovao zatvaranju sajma, te je na 
poziv gradonačelnika Cemila Tugaya 
učestvovao i u obilježavanju Dana 
oslobođenja Izmira, koji se 9. septembra 
obilježava u znak sjećanja na ulazak tur-
ske vojske u grad i kraj trogodišnje oku-
pacije prije 103 godine.

Sastanak načelnika Čengića sa  

gradonačelnikom Izmira

Delegacija iz turskog grada Izmira, 
predvođena gradonačelnikom Cemi-
lom Tugayem i Atillom Baysakom, 
boravila je u zvaničnoj posjeti Općini 
Stari Grad Sarajevo, a tokom boravka 
posjetili su i Srebrenicu povodom 30. 
godišnjice genocida u Srebrenici.

Tokom susreta s načelnikom Ir-
fanom Čengićem razgovarano je 
o značaju međunarodne solidar-
nosti i zajedničkog čuvanja kulture 
sjećanja, te ulozi lokalnih zajednica u 
promovisanju istine i pravde.

